
শ্রীগণেশায  নমঃ  ।
ওং  অস্য  শ্রীমহামৃত্যুংজযস্তোত্রমংত্রস্য  শ্রী
মার্কংডেয  ঋষিঃ ,
অনুষ্টুপ্ছংদঃ , শ্রীমৃত্যুংজযো  দেবতা , গৌরী
শক্তিঃ ,
মম  সর্বারিষ্টসমস্তমৃত্যুশাংত্যর্থং
সকলৈশ্বর্যপ্রাপ্ত্যর্থং
জপে  বিনোযোগঃ  ।

ধ্যানম্
চংদ্রার্কাগ্নিবিলোচনং  স্মিতমুখং
পদ্মদ্বযাংতস্থিতং
মুদ্রাপাশমৃগাক্ষসত্রবিলসত্পাণিং
হিমাংশুপ্রভম্  ।
কোটীংদুপ্রগলত্সুধাপ্লুততমুং
হারাদিভূষোজ্জ্বলং
কাংতং  বিশ্ববিমোহনং  পশুপতিং  মৃত্যুংজযং  ভাবযেত্
॥

রুদ্রং  পশুপতিং  স্থাণুং  নীলকংঠমুমাপতিম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  1॥

নীলকংঠং  কালমূর্ত্তিং  কালজ্ঞং  কালনাশনম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  2॥

নীলকংঠং  বিরূপাক্ষং  নির্মলং  নিলযপ্রদম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  3॥

বামদেবং  মহাদেবং  লোকনাথং  জগদ্গুরুম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  4॥

দেবদেবং  জগন্নাথং  দেবেশং  বৃষভধ্বজম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  5॥

ত্র্যক্ষং  চতুর্ভুজং  শাংতং  জটামকুটধারিণম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  6॥



ভস্মোদ্ধূলিতসর্বাংগং  নাগাভরণভূষিতম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  7॥

অনংতমব্যযং  শাংতং  অক্ষমালাধরং  হরম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  8॥

আনংদং  পরমং  নিত্যং  কৈবল্যপদদাযিনম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  9॥

অর্দ্ধনারীশ্বরং  দেবং  পার্বতীপ্রাণনাযকম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  10॥

প্রলযস্থিতিকর্ত্তারমাদিকর্ত্তারমীশ্বরম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  11॥

ব্যোমকেশং  বিরূপাক্ষং  চংদ্রার্দ্ধকৃতশেখরম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  12॥

গংগাধরং  শশিধরং  শংকরং  শূলপাণিনম্  ।
(পাঠভেদঃ ) গংগাধরং  মহাদেবং  সর্বাভরণভূষিতম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  13॥

অনাথঃ  পরমানংতং  কৈবল্যপদগামিনি  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  14॥

স্বর্গাপবর্গদাতারং  সৃষ্টিস্থিত্যংতকারণম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  15॥

কল্পাযুর্দ্দেহি  মে  পুণ্যং  যাবদাযুররোগতাম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  16॥

শিবেশানাং  মহাদেবং  বামদেবং  সদাশিবম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  17॥

উত্পত্তিস্থিতিসংহারকর্তারমীশ্বরং  গুরুম্  ।
নমামি  শিরসা  দেবং  কিং  নো  মৃত্যুঃ  করিষ্যতি  ॥  18॥

ফলশ্রুতি
মার্কংডেযকৃতং  স্তোত্রং  যঃ  পঠেচ্ছিবসন্নিধৌ  ।
তস্য  মৃত্যুভযং  নাস্তি  নাগ্নিচৌরভযং  ক্বচিত্  ॥  19
॥

শতাবর্ত্তং  প্রকর্তব্যং  সংকটে  কষ্টনাশনম্  ।
শুচির্ভূত্বা  পথেত্স্তোত্রং
সর্বসিদ্ধিপ্রদাযকম্  ॥  20॥



মৃত্যুংজয  মহাদেব  ত্রাহি  মাং  শরণাগতম্  ।
জন্মমৃত্যুজরারোগৈঃ  পীডিতং  কর্মবংধনৈঃ  ॥  21॥

তাবকস্ত্বদ্গতঃ  প্রাণস্ত্বচ্চিত্তোঽহং  সদা  মৃড
।
ইতি  বিজ্ঞাপ্য  দেবেশং  ত্র্যংবকাখ্যমনুং  জপেত্  ॥
23॥

নমঃ  শিবায  সাংবায  হরযে  পরমাত্মনে  ।
প্রণতক্লেশনাশায  যোগিনাং  পতযে  নমঃ  ॥  24॥

শতাংগাযুর্মংত্রঃ  ।
ওং  হ্রীং  শ্রীং  হ্রীং  হ্রৈং  হ্রঃ
হন  হন  দহ  দহ  পচ  পচ  গৃহাণ  গৃহাণ
মারয  মারয  মর্দয  মর্দয  মহামহাভৈরব  ভৈরবরূপেণ
ধুনয  ধুনয  কংপয  কংপয  বিঘ্নয  বিঘ্নয  বিশ্বেশ্বর
ক্ষোভয  ক্ষোভয  কটুকটু  মোহয  মোহয  হুং  ফট্
স্বাহা  ইতি  মংত্রমাত্রেণ  সমাভীষ্টো  ভবতি  ॥

॥  ইতি  শ্রীমার্কংডেযপুরাণে  মার্কংডেযকৃত
মহামৃত্যুংজযস্তোত্রং
সংপূর্ণম্  ॥

Sri Amritananda Natha Guruvu Garu, Amrita Nilayam, Gowravaram Village & Post, Kavali Mandal, Nellore District, Andhra Pradesh.
Phone Number: +91 9493475515 | www.amritanilayam.org

www.amritanilayam.org

